
Тэма

“Раўнінны характар паверхні Рэспублікі Беларусь, яго значэнне. Раўніны, ўзвышшы, нізіны на карце Рэспублікі Беларусь”

Мэта:

забяспечыць усведамленне вучнямі асаблівасцей паверхні нашай краіны, значэння раўніннай паверхні тэрыторыі нашай рэспублікі для гаспадарчай дзейнасці чалавека.

Задачы:

· забяспечыць вопыт удзелу трэцякласнікаў ва ўстанаўленні асаблівасцей рэльефа нашай краіны ў працэсе вызначэння асноўных формаў зямной паверхні на фізічнай карце Рэспублікі Беларусь, у абгрунтаванні значэння раўніннай паверхні для гаспадарчай дзейнасці;

· стварыць умовы для аперыравання паняццямі “раўніна”, “плоская раўніна”, “узгорыстая раўніна”, “узгорак”, “горы”, “нізіны”, “узвышшы” на ўзроўні пералічэння элементарных прымет;

· садзейнічаць фарміраванню ўмення знаходзіць і паказваць на фізічнай карце Рэспублікі Беларусь асноўныя раўніны, нізіны, узвышшы.

Абсталяванне: фізічная карта РБ, карткі з назвамі форм паверхні для работы ў групах, карткі для індывідуальнай праверкі дамашняга задання.

Ход урока

1. Арганізацыйны момант

· Што вы хацелі б пажадаць адзін аднаму на уроку?

2. Праверка выканання дамашняга задання
Індывідуальная работа па кртках – “закончы сказ”.

1 варыянт:

1. Вялікія ўчасткі зямной паверхні з роўнай або слабахвалістай паверхняй называюцца ...  .

2. Раўніны, якія маюць роўную, як стол, паверхню, называюцца ...  .

3. Раўніна, на якой сустракаюцца ўзгоркі, называецца ...  .

4. Узвышэнні да 200 м – гэта ...  .

5. Узвышэнні больш за 200 м – гэта ... .

6. Самая высокая частка ўзгорка – гэта ...  .

7. Месца, дзе ўзгорак пачынаецца – гэта ...  .

8. Горы бываюць высокія і ...  .

9. У Беларусі гор няма, паверхня нашай краіны  ... .

10.  Карычневы колер на карце паказвае, што гэта  ...  .

2 варыянт:

1. Горы бываюць высокія і ...  .

2. У Беларусі гор няма, паверхня нашай краіны  ... .

3. Узвышэнні да 200 м – гэта ...  .

4. Узвышэнні больш за 200 м – гэта ... .

5. Самая высокая частка ўзгорка – гэта ...  .

6. Месца, дзе ўзгорак пачынаецца – гэта ...  .

7. Вялікія ўчасткі зямной паверхні з роўнай або слабахвалістай паверхняй называюцца ...  .

8. Раўніны, якія маюць роўную, як стол, паверхню, называюцца ...  .

9. Раўніна, на якой сустракаюцца ўзгоркі, называецца ...  .

10.  Карычневы колер на карце паказвае, што гэта  ...  . 

Самаправерка (адказы запісаны за дошкай).

	
	1 варыянт
	
	2 варыянт

	1
	раўнінамі.
	1
	нізкія.

	2
	плоскімі.
	2
	раўнінная.

	3
	узгорыстай.
	3
	ўзгорак.

	4
	ўзгорак.
	4
	горы.

	5
	горы.
	5
	вяршыня.

	6
	вяршыня.
	6
	падэшва.

	7
	падэшва.
	7
	раўнінамі.

	8
	нізкія.
	8
	плоскімі.

	9
	раўнінная.
	9
	ўзгорыстай.

	10
	горы
	10
	горы


3. Уводзіны ў тэму, мэта і задачы ўрока
На дошцы запісаны словы: раўніна, горы, узгорак, узгорыстая раўніна, плоская раўніна, карта.
· Як вы думаеце, якое слова тут лішняе? (карта)

· - Што аб’ядноўвае ўсе астатнія словы? (формы паверхні)

· - Ці ёсць сувязь паміж формамі паверхні і картай? (формы паверхні паказываюць на карце пры дапамозе ўмоўных знакаў)

· Тэма нашага ўрока “Раўнінны характар паверхні Рэспублікі Беларусь, яго значэнне. Раўніны, ўзвышшы, нізіны на карце Рэспублікі Беларусь”
· Якія задачы мы будзем рашаць на ўроку? ( Вызначыць асаблівасці паверхні нашай краіны, якое значэнне маюць гэтыя асаблівасці для гаспадарчай дзейнасці чалавека.)
· Мы сёння будзем падарожнічаць па карце Рэспублікі Беларусь і даведаемся, якія вялікія нізіны і ўзвышшы размяшчаюцца на тэрыторыі краіны, дзе знаходзіцца і як называецца самая вялікая нізіна нашай краіны, самае высокае ўзвышча, а таксама раўніна, на якой размешчана наша мясцовасць.

4. Вывучэнне новага матэрыялу
· Практычная работа “Знаёмства з фізічнай картай Рэспублікі Беларусь”

С. 30 падручніка

· Работа ў групах

Кожная група атрымлівае канверт з назвамі асноўных раўнін, нізін, узвышшаў РБ. Пры дапамозе падручніка (с. 31-32) кожная група выбірае толькі свае назвы: 

1. Нізіны

2. Узвышшы

3. Раўніны 

· Калектыўнае запаўненне кластара з паказам на фізічнай карце

	
	Формы паверхні Рэспублікі Беларусь
	

	

	нізіны
	узвышшы
	раўніны

	

	Полацкая
	Навагрудскае
	Цэнтральнабярэзінская

	

	Палеская
	Мінскае
	Аршанска-Магілёўская

	
	
	

	
	Аршанскае
	


· Значэнне раўніннай паверхні для гаспадарчай дзейнасці

· Дзе лепш будаваць дарогі: у гарах ці на раўніне? Чаму?

· Дзе зручней займацца сельскай гаспадаркай? Чаму?

· Зрабіце вывад, якая паверхня больш зручная для гаспадарчай дзейнасці чалавека.

· Прачытайце апошні абзац у падручніку на с.32 і параўнайце са сваім вывадам.

5.Замацаванне вывучанага матэрыялу

Падарожжа па краіне з Брэста ў Гомель, а затым з Гомеля ў Полацк.

· Па якой раўніне мы будзем падарожнічаць з Брэста ў Гомель? (па Палескай нізіне)

· З Гомеля мы адправімся ў Магілёў. Якія формы паверхні мы перасячом? (Палескую нізіну, Аршанска-Магілёўскую раўніну)

· А цяпер нам трэба ў Мінск. Якую раўніну мы перасячом? (Цэнтральнабярэзінскую раўніну)

· Як называецца раўніна, на якой размешчаны Мінск?(Мінскае ўзвышша)

· Далей перамяшчаемся ў Полацк. На якой раўніне мы апынімся? (на Полацкай нізіне)

· Знайдзіце цяпер горад Маладзечна. На якім узвышшы мы знаходзімся?

6.Выніковая рэфлексія

- Што новага вы даведаліся сёння на ўроку?

- Што вам асабліва спадабалася?

- Што было цяжкім? Чаму?

- Што было рабіць лёгка? Чаму?

Падзякуйце адзін аднаму за сумесную работу.

Дамашняе заданне Прачытаць артыкулы на с.30-33, адказаць на пытанні да іх. Патрэніравацца ў знаходжанні і паказе асноўных нізін, раўнін, узвышшаў на фізічнай карце РБ.
